
Zehaztugabea

3. maila

IRAKASGAIAREN AZALPENA ETA TESTUINGURUA ZEHAZTEA

Kudeaketa eta Aisialdiko Minorraren zatia den irakasgai honek, kudeaketa esku-hartze eremu ezberdinetan aurrera 
eramaten diren eta oinarrizko kudeaketa funtzioetan erabili ohi diren tresnen erabilerarako gaitzea du helburu. 
Irakasgaiaren bitartez, ikasleengan kirol kudeaketarako erabilitako tresnen ezagutza praktikoa bilatzen da, bai baliabide 
material, giza, finantza eta denbora baliabideen kudeaketari dagokionean.
Egitasmoen kudeaketarekin duen loturarengatik, bere izaera praktikoagatik eta erabiliko den metodologiarengatik, 
irakasgaiak era berean, ikaskuntza autonomorako eta Gradu Amaierako Lana elaboratzeko prestatzen du. 
Haatik, irakasgaiak bere kabuz, ikaslea esku-hartze eremu pertsonal eta/edo profesional ezberdinetan kudeaketa 
gaitasunetan janztea du helburu.

GAITASUNAK / IRAKASGAIA IKASTEAREN EMAITZAK

Irakasgaiaren gaitasunak:

GE1- Eremu honetan irakaskuntza-autonomia lortzeko kirol erakundeetako baliabide material eta giza eta finantza 
baliabideen oinarrizko kontzeptu eta kudeaketa tresnak ezagutu eta ulertu.
GE1 IKASKUNTZA EMAITZAK: Ikaslea, kirol erakundeetako kudeaketa tresna nagusien teknikak, erabilera, oinarri 
teorikoak, aplikazio praktikoa eta interpretazioa eskuratuko ditu. 
 
GE2- Kirol erakunde eta instalazioen kudeaketa tresnen erabilerari buruzko kasuak analizatu, bere egokitasuna 
balioesteko eta aukera eta irtenbideak proposatzeko. 
GE2 IKASKUNTZA EMAITZAK: Ikaslea, kirol erakundeetako kudeaketa tresna nagusiak aplikatzeko gai izango da kirol 
instalazio zein erakundeen kasu jakinen analisia burutzeko.

GE3- Baliabide material eta giza eta finantza baliabideak kudeatzeko tresnen erabilera negozio egitasmo baten diseinuan
aplikatzeko.
GE3 IKASKUNTZA EMAITZAK: Ikalea, kirol erakundeetako kudeaketa tresna nagusiak aplikatuz, negozio egitasmo erreal
bat diseinatzeko gai izango da. 

EDUKI TEORIKO-PRAKTIKOAK

1. Kirol kudeaketa prozesuan kudeaketa tresnen erabilera eta aplikazioa. 
2. Analisi estrategikorako tresnak.
3. Plangintza estrategikorako tresnak.  
4. Arriskuen kudeaketarako tresnak. 
5. Instalazioen kudeaketarako tresnak. 
6. Giza-baliabideen kudeaketarako tresnak. 
7. Negozio-zorroa analizatzeko tresnak.
8. Egitasmoen kudeaketarako tresnak.
9. Finantza-plangintzarako tresnak. 
10. Kudeaketa tresnak negozio plan baten elaborazioan. 

METODOLOGIA
Irakasgaiaren metodologia aplikatua da. Erabiliko den metodologia proiektuen bitarteko ikaskuntza da (IKD-Proiektuen 
bitarteko ikaskuntza). Kudeaketa tresnen erabilerari buruzko proposamen praktikoak elaboratzeko asmoz, ikasleak gelako
azalpenetan, literaturan eta kasuen ezagutzan oinarrituz kudeaketa prozesuaren elementuak aztertuko ditu.

IRAKASKUNTZA MOTAK

Legenda: M: Magistrala S: Mintegia GA: Gelako p.

GL: Laborategiko p. GO: Ordenagailuko p. GCL: P. klinikoak

TA: Tailerra TI: Tailer Ind. GCA: Landa p.

M S GA GL GO GCL TA TI GCA

45 15

67,5 22,5

Eskola mota

Ikasgelako eskola-orduak

Ikaslearen ikasgelaz kanpoko jardueren ord.

EBALUAZIO-SISTEMAK

 - Ebaluazio jarraituaren sistema

KALIFIKAZIOKO TRESNAK ETA EHUNEKOAK

 - Azken ebaluazioaren sistema

Irakasgaian bi ebaluazio modu daude, etengabekoa eta amaierakoa. 
 1)ETENGABEKO EBALUAZIOA
Etengabeko ebaluazioa taldean (2 eta 4 pertsona bitartekoa) egindako zeregin ezberdinen bidez eta banakako zereginen 
bidez ebaluatuko da. 
- GAI BAKOITZEKO EZAGUTZA TEORIKO-PRAKTIKOAK (%20): Edukien gai zerrendako gai bakoitza landu ostean 
kontrol bat burutuko da, eta horietako bakoitza gainditzeko 4/10 gainean lortu behar da. Kontrol guztien batez bestekoak 
gutxienez 5/10eko nota eman behar du ebaluazio zati hori gainditu ahal izateko. Zatietako batean 4/10 lortu gabe utziz 
gero zati hori azken azterketara pasako da. Kontrol guztietara aurkeztutako ikasleak eta 2 edo zati gehiago gainditu gabe 
izanez gero, azken azterketara aurkeztu beharko da gai guztiekin. Lehen kontrolera aurkeztu ez den ikaslea zuzenean 
azken azterketara joan beharko da. 
- IRAKASGAIAREN EDUKI TEORIKO-PRAKTIKOAREKIN ERLAZIONATUTAKO PRAKTIKAK (%20): Klasean zehar 
ikusi eta landutako eduki teoriko praktiko ezberdinak zuzenean aplikatu ahal izateko praktika ezberdinak burutuko dira eta
azken notaren %20eko balioa izango dute. 
Ez da asistentziarik eskatuko baina egunero zereginak burutuko dira eta ebaluatu egingo dira. Egun batean huts eginez 
gero, egun horretako zereginaren nota ez da eskuratuko. Zereginen %80a gainditu beharko da gutxieneko 5eko 
notarekin. 
Klasean proposatutako praktiken %80ak aurkeztu beharko dira. Beti ere zehaztutako epeetan. Ebaluazioa eta kalifikazioa 
errubrika bidez eta talde ebaluazioaren bidez burutuko da. Ebaluazioa, burututako praktika guztien gainean edo azarez 
aukeratutako baten gainean burutuko da. 
- NEGOZIO EGITASMOA (%60): Ikasleek taldean negozio egitasmo bat burutuko dute (%40) eta ahalezko inbertsore 
edo erosleei salduko diete (%20).
G018 eta G020 zeharkako gaitasunak irakasgaian landuko dira, baina ez dira modu espezifikoan ebaluatuak izango. 

DEIALDIARI UKO EGITEA
1. Deialdiari uko egiten dioten ikasleek «aurkezteke» kalifikazioa jasoko dute. 
2. Etengabeko ebaluazioaren kasuan, deialdiari uko egin nahi dioten ikasleek kasuan kasuko irakasgaiaren irakaskuntza 
aldia bukatu baino, gutxienez, hilabete lehenago egin beharko dute eskaria. Eskari hori idatziz aurkeztu beharko zaio 
irakasgaiaren ardura duen irakasleari. 
3. Azken ebaluazioaren kasuan, azterketa egun ofizialean egin beharreko probara ez aurkezte hutsak ekarriko du 
automatikoki kasuan kasuko deialdiari uko egitea.


OHIKO DEIALDIA: ORIENTAZIOAK ETA UKO EGITEA

 - Garatu beharreko proba idatzia %  20
 - Praktikak (ariketak, kasuak edo buruketak) %  20
 - Talde lanak (arazoen ebazpenak, proiektuen diseinuak) %  40
 - Lanen, irakurketen... aurkezpena %  20

EZOHIKO DEIALDIA: ORIENTAZIOAK ETA UKO EGITEA

Ebaluaketa jarraia aurrera eraman duten ikasleak ez gai izan diren atalak hobetuz ebaluatuak izango dira. Horretarako, 
ebaluaketa jarrairako zehaztutako ehunekoak errespetatuko dira.
Ohiko deialdian azken ebaluaketa hautatutako ikasleek azken proba bat burutuko zaie. Bertan,  analisi eta tresna guztien 
ikuspegi teoriko zein praktikoa eta negozio planaren edozein atalen garapena eskatu ahal izango dira. Notaren %100.
Ikasleak uko egin ahal izango dio ebaluazio deialdiari, eta deialdi hori ez zaio kontuan hartuko. Horretarako nahikoa da 
ebaluaketa jarraierako eskatutako lanak ez ematea edo azterketara ez aurkeztea.

E-gela bidez aditzera emango dira.

